
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī campakāpurīśrīnivāsāṣṭakam Á Á
śaubhrarāja rājarāja kañjayōni vanditaṃ

nityabhaktapūjitaṃ sudhanvapūjakāñcitam Á
kañjacakrakaustubhāsirājitaṃ gadādharaṃ

campakāpurīnivāsamānivāsamāśrayē Á Á 1 Á Á
pannagāriyāyinaṃ supannagēśaśāyinaṃ

paṅkajāripaṅkajēṣṭalōcanaṃ caturbhujam Á
paṅkajātaśōṣakaṃ vipaṅkajātapōṣakaṃ

campakāpurīnivāsamānivāsamāśrayē Á Á 2 Á Á
sarvalōkanāyakaṃ suvāñchitārthadāyakaṃ

śarvacāpabhañjakaṃ sagarvarāvaṇāntakam Á
pītacēladhārakaṃ kucēlariktadāyakaṃ

campakāpurīnivāsamānivāsamāśrayē Á Á 3 Á Á
nāradādivanditaṃ nṛnāraśailabhañjitaṃ

nārasadmavāsajātanārapūrvakāyanam Á
nāratallajālayaṃ kunārakāntakālayaṃ

campakāpurīnivāsamānivāsamāśrayē Á Á 4 Á Á
kālamēghavarṇakaṃ prakāmamuktidāyakaṃ

kālakālakārakaṃ kukālapāśadūrakam Á
ratnavarmarājavarṣmabhānuvṛndabhāskaraṃ

campakāpurīnivāsamānivāsamāśrayē Á Á 5 Á Á



śrī campakāpurīśrīnivāsāṣṭakam

dakṣaśikṣakacchidaṃ kuhāṭakākṣasambhidaṃ
yakṣagītasēvitaṃ surakṣaṇaikadīkṣitam Á

akṣajātamārakaṃ kaṭākṣadṛṣṭitārakaṃ
campakāpurīnivāsamānivāsamāśrayē Á Á 6 Á Á

svarṇasūtragumphitōrusālikāśmamālikaṃ
ratnaratnarañjitaṃ gadāñcitaṃ kṛpākaram Á

prajvalatkirīṭinaṃ pravisphurattripuṇḍrakaṃ
campakāpurīnivāsamānivāsamāśrayē Á Á 7 Á Á

vakrakāntivañcitōruśāradēndumaṇḍalaṃ
kundadantamindirēśamakṣaraṃ nirāmayam Á

mandahāsaśubhritāśakiṅkiṇīlasatkaṭaṃ
campakāpurīnivāsamānivāsamāśrayē Á Á 8 Á Á

śrīnivāsamaṣṭakam bhavābdhiśōkaśōṣakaṃ
sarvapāpanāśakaṃ suputrapautradāyakam Á

yē paṭhanti bhaktitaḥ prayānti tē tu sarvadā
campakāpurīnivāsamānivāsasannidhim Á Á 9 Á Á

Á Á iti śrī campakāpurīśrīnivāsāṣṭakam samāptam Á Á

